
Çré Balabhadra-paddhati-paöala

duryodhana uväca
bhagavan gargäcäryeëa gopé-yüthäya kathäà dattaà
balabhadra-païcäìgaà tat-krpayä vadatät.
tvaà sarvajïo 'si.
çré-präòvipäka uväca
kauravendra ekadä gargäcäryaù kalinda-nandinéà snätuà
gargäcaläd vraja-maëòalaà cäjagäma.
tatraikänte marul-léläijal-lalita-latä-taru-pallava-puñpa-gandha-
matta-milinda-puïje kälindé-küla-kalita-nikuïje
çré-räma-kåñëa-dhyäna-tat-paraà gargäcäryaà praëamya
nagendra-kanyäù sma iti jäti-smarä gopa-kanyäù 
çrémad-balabhadra-präpty-arthaà sevanaà
papracchus täsäà paramäà bhaktià
vékñya paddhati-paöala-stotra-kavaca-sahasra-nämäni
gopé-yüthäya sa pradadau.
kià bhüyas tvaà tad-grahaëaà kartum icchasi vadatät.

duryodhana uväca
rämasya paddhatià brühi  yayä siddhià vrajämy aham
tvaà bhakta-vatsalo brahman  guru-deva namo 'stu te
çré-präòvipäka uväca
räma-märgasya niyamaà  çåëu pärthiva-sattama 
yena prasanno bhavati  balabhadro mahä-prabhuù
sahasra-vadano devo  bhagavän bhuvaneçvaraù 
na dänair na ca térthaiç ca  bhaktyä labhyas tv ananyayä
sat-saìgam etyäçu çikñed  bhaktià vai çré-harer guroù 
sa siddhaù kathito jätaà  yasya vai prema-lakñaëam
brähme muhürte cotthäya  räma-kåñëeti ca bruvan 
natvä guruà bhuvaà caiva  tato bhümyäà padaà nyaset



väry upasparçya rahasi  sthito bhütvä kuçäsane 
hastäv utsaìga ädhäya  sva-näsägra-nirékñaëaù
dhyäyet paraà harià devaà  balabhadraà sanätanam 
gauraà nélämbaraà hy ädyaà  vana-mälä-vibhüñitam
evaà dhyäna-paro nityaà  préty-arthaà halinaù prabhoù 
tri-käla-sandhyä-kåc chuddho  mauné krodha-vivarjitaù
akämé gata-lobhaç ca  nirmohaù satya-väg bhavet 
dvi-väraà jala-pänärthé  eka-bhukto jitendriyaù
kñaumämbaro bhümi-çäyé  bhütvä päyasa-bhojanaù 
evaà nirjita-ñaò-vargo  bhaved ekägra-mänasaù
tasya prasanno bhavati  sadä saìkarñaëo hariù 
paripürëatamaù säkñät  sarva-käraëa-käraëaù
itthaà çré-balabhadrasya  kathitä paddhatir mayä 
kauravendra mahä-bäho  kià bhüyaù çrotum icchasi

duryodhana uväca
munéndra deva-devasya  paöalaà brühi me prabhoù 
yena seväà karisyämi  tat-padämbujayoù sadä
çré-präòvipäka uväca
balasya paöalaà guhyaà  viddhi siddhi-pradäyakam 
ekänte brahmaëä dattaà  näradäya mahätmane
praëavaà pürvam uddhåtya  käma-béjaà tataù param 
kälindé-bhedana-padaà  saìkarñaëam ataù param
caturthyaà taà dvayaà kåtvä  svähäà paçcäd vidhäya ca 
mantra-räjam imaà räjan  brahmoktaà ñoòaçäkñäram
[oà kléà kälindé-bhedanäya saìkarñaëäya svähä]
japel lakñaà vraté bhütvä  sahasräëi ca ñoòaça 
ihämütra paräà siddhià  sampräpnoti na saàçayaù
atha japtasya mantrasya  mahä-püjäà samäcaret 
dvatriàçat-patra-samyuktaà  karëikä-keçarojjvalam



bhavyaà kaïjaà païca-varëaà  likhitvä sthaëòile çubhe 
tasyopari nyased räjan  hema-siàhäsanaà çubham 
tasmin çré-baladevasya  paräm arcäà prapüjayet
oà namo bhagavate puruñottamäya väsudeväya
saìkarñaëäya sahasra-vadanäya mahänantäya svähä.
anena mantreëa çikhä-bandhanaà kåtvä sarvatas taà
praëamya tat-sammukho bhütvä svayaà nato bhavet.
oà jaya jayänanta balabhadra käma-päla täläìka
kälindé-bhaïjana ävirävirbhüya mama sammukho bhaveti.
anena mantreëävähanaà kuryät.
oà namas te 'stu séra-päëe hala-muñala-dhara
rauhiëeya nélämbara räma revaté-ramaëa namo 'stu te.
anena mantreëäsana-padyärghya-snäna-madhuparka-
dhüpa-dépa-yajïopavéta-naivedya-vastra-bhüñaëa-gandha-
puñpäkñata-puñpäïjali-néräjaëädén upacärän prakalpayet.
oà viñëave madhusüdanäya vämanäya trivikramäya
çrédharäya håñékeçäya padmanäbhäya dämodaräya
saìkarñaëäya väsudeväya pradyumnäyäniruddhäyädhokñajäya 
puruñottamäya çré-kåñëäya namaù.
iti päda-gulpha-jänüru-kaöy-udara-pärçva-påñöhi-
bhuja-kandhara-netra-çiräàsi påthak påthak
püjayäméti mantreëa sarväìga-püjäà kuryät.
atha çaìkha-cakra-gadä-padmäsi-dhanur-bäëa-
hala-muñala-kaustubha-vanamälä-çrévatsa-
pétämbara-nélämbara-vaàçé-vetra-gaòäìka-
täläìka-ratha-däruka-sumati-kumuda-kumudäkña-
çrédämädén praëava-pürvena cäturthyaà
tena namaù samyuktena näma-mantreëa påthak påthak sampüjya.
tathä viñvaksena-vedavyäsa-durgä-vinäyaka-dikpäla-grahädén
kamale sarvataù sve sve sthäne sampüjayet.
punaù parisamühanädé-sthälé-päka-vidhänena



vaiçvänaraà sampüjya pürvoktena müla-mantreëa
païca-viàçati-sahasräëy ähutér juhuyät.
tathäñöau sahasräëi dvädasäkñäreëa tathäñöau
sahasräëi catur-vyüha-mantreëähütir juhuyät.
tato 'gnià pradäkñiëé-kåtya namaskåtyäcäryaà
mahärha-vastra-suvarëäbharaëa-tämra-patra-savatsa-go-
suvarëa-dakñiëäbhiù sampüjya tathä brahmaëän bhojanädyaiù
sampüjya nagara-janebhyo bhojanaà dattväcäryän praëamet.
itthaà balas ya paöalänusäreëa yo 'nusmarati
ihämütra siddhi-samåddhibhiù samvåto bhavati.
çré-räma-paöalaà guhyaà mayä te hy anuvarëitam.
sarva-siddhi-pradaà räjan kià bhüyaù çrotum icchasi.

Çré Balabhadra-stava-räja

duryodhana uväca
stotraà çré-baladevasya  präòvipäka mahä-mune 
vada mäà kåpayä säkñät  sarva-siddhi-pradäyakam
çré-präòvipäka uväca
stava-räjaà tu rämasya  vedavyäsa-kåtaà çubham 
sarva-siddhi-pradaà räjan  chånu kaivalyadaà nåëäm
devädi-deva bhagavan  käma-päla namo 'stu te 
namo 'nantäya çeñäya  säkñäd-rämäya te namaù
dharä-dharäya pürëäya  sva-dhämne séra-päëaye 
sahasra-çirase nityaà  namaù saìkarñaëäya te
revaté-ramaëa tvaà vai  baladeväcyutägraja 
haläyudha pralamba-ghna  pähi mäà puruñottama
baläya balabhadräya  täläìkäya namo namaù 
nélämbaräya gauräya  rauhiëeyäya te namaù
dhenukärir muñöikäriù  küöärir balvaläntakaù
rukmy-ariù küpakarëäriù  kumbhandäris tvam eva hi



kälindé-bhedano 'si tvaà  hastinäpura-karñakaù
dvividärir yädavendro  vraja-maëòala-maëòaëaù
kaàsa-bhrätå-prahantäsi  tértha-yäträ-karaù prabhuù
duryodhana-guruù säkñät  pähi pähi prabho tv ataù
jaya jayäcyuta-deva parät para  svayam ananta-dig-anta-gata-çruta
sura-munéndra-phaëéndra-caräya te  muñaline baline haline namaù
yaù paöhet satataà stavanaà naraù  sa tu hareù paramaà padam ävrajet
jagati sarva-balaà tv ari-mardanaà  bhavati tasya dhanaà sva-janaà dhanam

Çré Balabhadra-stotra-kavaca

duryodhana uväca
gopébhyäà kavacaà dattaà  gargäcäryena dhématä 
sarva-rakñä-karaà divyaà  dehi mahyaà mahä-mune
çré-präòvipäka uväca
snätvä jale kñauma-dharaù kuçäsanaù  pavitra-päëiù kåta-mantra-marjanaù 
småtvätha natvä balam acyutägrajaà  sandhärayed dharma-samähito bhavet
goloka-dhämädhipatiù pareçvaraù  pareñu mäà pätu pavitra-kértanaù
bhü-maëòalaà sarñapavad vilakñyate  yan-mürdhni mäà pätu sa bhümi-
maëòale
senäsu mäà rakñatu séra-päëir  yuddhe sadä rakñatu mäà halé ca 
durgeñu cävyän muñalé sadä mäà  vaneñu saìkarñaëa ädi-devaù
kalindajä-vega-haro jaleñu  nélämbaro rakñatu mäà sadägnau 
väyau ca rämo 'vatu khe balaç ca  mahärëave 'nanta-vapuù sadä mäm
çré-väsudevo 'vatu parvateñu  sahasra-çérñä ca mahä-viväde 
rogeñu mäà rakñatu rauhiëeyo  mäà käma-pälo 'vatu va vipatsu
kämät sadä rakñatu dhenukäriù  krodhät sadä mäà dvivida-prahäré 
lobhät sadä rakñatu balvalärir  mohät sadä mäà kila mägadhäriù
prätaù sadä rakñatu våñëi-dhuryaù  prähne sadä mäà mathurä-purendraù 
madhyandine gopa-sakhaù prapätu  svarät parähne 'vatu mäà sadaiva



säyaà phaëéndro 'vatu mäà sadaiva  parät paro rakñatu mäà pradoñe 
pürëe niçéthe ca duranta-véryaù  pratyüña-käle 'vatu mäà sadaiva
vidikñu mäà rakñatu revaté-patir  dékñu pralambärir adho yadüdvahaù 
ürdhvaà sadä mäà balabhadra ärät  tathä samantäd baladeva eva hi
antaù sadävyät puruñottamo bahir  nägendra-lélo 'vatu mäà mahä-balaù 
sadäntarätmä ca vasan hariù svayaà  prapätu pürëaù parameçvaro mahän 
deväsuräëäà bhaya-näçanaà ca  hutäçanaà päpa-cayendhanänäm 
vinäçanaà vighna-ghatasya viddhi  siddhäsanaà varma-varaà balasya

Çré Balabhadra-sahasra-näma

duryodhana uväca 
balabhadrasya devasya  präòvipäka mahä-mune
nämnäà sahasraà me brühi  guhyaà deva-gaëair api
çré-präòvipäka uväca 
sädhu sädhu mahä-räja  sädhu te vimalaà yaçah
yat påcchase param idaà  gargoktaà deva-durlabham
nämnäà sahasraà divyänäà  vakñyämi tava cägratah
gargäcäryeëa gopébhyo  dattaà kåñëä-taöe çubhe
oà asya çré-balabhadra-
sahasra-näma-stotra-mantrasya
gargäcärya åñih
anuñöup chandah
saìkarñaëah paramätmä devatä
balabhadra iti béjaà
revatéti çaktih
ananta iti kélakaà
balabhadra-préty-arthe jape viniyogah.



atha dhyänam 
sphurad-amala-kiréöaà kiìkiëé-kaìkaëärhaà
calad-alaka-kapolaà kuëòala-çré-mukhäbjam
tuhina-giri-manojïaà néla-meghämbaräòhyaà
hala-muñala-viçälaà käma-pälaà saméòe

oà balabhadro rämabhadro  rämah saìkarñaëo 'cyutah
revaté-ramaëo devah  käma-pälo haläyudhah
nélämbarah çveta-varëo  baladevo 'cyutägrajah
pralamba-ghno mahä-véro  rauhiëeyah pratäpavän
täläìko muñalé halé  harir yadu-varo balé
séra-päëih padma-päëir  laguòé venu-vädanah
kälindé-bhedano véro  balah prabalah ürdhvagah
väsudeva-kalänantah  sahasra-vadanah svaräö
vasur vasumaté-bhartä  väsudevo vasüttamah
yadüttamo yädavendro  mädhavo våñëi-vallabhah
dvärakeço mäthureço  däné mäné mahä-manäh
pürëah puräëah puruñah  pareçah parameçvarah
paripürëatamah säkñät  paramah puruñottamah
anantah çäçvatah çeño  bhagavän prakåteh parah
jévätmä paramätmä ca  hy antarätmä dhruvo 'vyayah
catur-vyühaç catur-vedaç  catur-mürtiç catuñ-padah
pradhänaà prakåtih säkñé  saìghätah saìghavän sakhé
mahä-manä buddhi-sakhaç  ceto 'haìkära ävåtah
indriyeço devatätmä  jïänaà karma ca çarma ca
advitéyo dvitéyaç ca  niräkäro niraïjanah
viräö samräö mahaughaç ca  dhärah sthäsnuç cariñëumän



phaëéndrah phaëi-räjaç ca  sahasra-phaëa-maëòitah 
phaëéçvarah phaëé sphürtih  phutkäré citkarah prabhuh
maëi-häro maëi-dharo  vitalé sutalé talé
atalé sutaleçaç ca  pätälaç ca talätalah
rasätalo bhogitalah  sphurad-danto mahätalah
väsukih çaìkhacüòäbho  devadatto dhanaïjayah
kambaläçvo vegataro  dhåtaräñöro mahä-bhujah
väruëé-mada-mattäìgo  mada-ghürëita-locanah
padmäkñah padma-mälé ca  vanamälé madhuçraväh
koöi-kandarpa-lävaëyo  näga-kanyä-samärcitah
nüpuré kaöisütré ca  kaöaké kanakäìgadé
mukuöé kuëòalé daëòé  çikhaëòé khaëòa-maëòalé
kalih kali-priyah kälo  niväta-kavaceçvarah
saàhära-kåd rudra-vapuh  kälägnih pralayo layah
mahähih päëinih çästra-  bhäñyä-kärah pataïjalih
kätyäyanah pakvimäbhah  sphoöäyana uraìgamah
vaikuëöho yäjïiko yajïo  vämano hariëo harih
kåñëo viñëur mahä-viñëuh  prabhaviñëur viçeña-vit
haàso yogeçvaro kürmo  varäho närado munih
sanakah kapilo matsyah  kamaöho deva-maìgalaù
dattätreyah påthur våddha  åñabho bhärgavottamah
dhanvantarir nåsiàhaç ca  kalkir näräyaëo narah
rämacandro räghavendrah  koçalendro raghüdvahah
käkutsthah karuëä-sindhu  räjendrah sarva-lakñaëah
çüro däçarathis trätä  kauçalyänanda-vardhanah
saumitrir bharato dhanvé  çatrughnah çatru-täpanah
niñäìgé kavacé khaògé  çaré jyähata-koñöhakah



baddha-godhäìguli-träëah  çambhu-kodaëòa-bhaïjanah
yajïa-trätä yajïa-bhartä  märéca-vadha-kärakah
asuräris täöakärir  vibhéñaëa-sahäya-kåt
pitå-väkya-karo harñé  virädhärir vanecarah
munir muni-priyaç citra-  küöaräëya-niväsa-kåt
kabandhahä daëòakeço  rämo räjéva-locanah
mataìga-vana-saïcäré  netä païcavaté-patih
sugrévah sugréva-sakho  hanumat-préta-mänasah
setubandho rävaëärir  laìkä-dahana-tat-parah
rävaëyärih puñpakastho  jänaké-virahäturah
ayodhyädhipatih çrémäl  lavaëärih surärcitah
sürya-vaàçé candra-vaàçé  vaàçé-vädya-viçäradah
gopatir gopa-våndeço  gopo gopé-çatävåtaù
gokuleço gopa-putro  gopälo go-gaëäçrayaù
pütanärir bakäriç ca  tåëävarta-nipätakah
aghärir dhenukäriç ca  pralambärir vrajeçvarah
ariñöa-hä keçi-çatrur  vyomäsura-vinäça-kåt
agni-päno dugdha-päno  våndävana-latäçritah
yaçomati-suto bhavyo  rohiné-lalitah çiçuh
räsa-maëòala-madhya-stho  räsa-maëòala-maëòaëah
gopikä-çata-yüthärthé  çaìkhacüòa-vadhodyatah
govardhana-samuddhartä  çakra-jid vraja-rakñakah
våñabhänu-varo nanda  änando nanda-vardhanah
nanda-räja-sutah çréçah  kaàsärih käliyäntakah
rajakärir muñöikärih  kaàsa-kodaëòa-bhaïjanah
cänurärih küöa-hantä  çaläris toçaläntakah
kaàsa-bhrätå-nihantä ca  malla-yuddha-pravartakah



gaja-hantä kaàsa-hantä  käla-hantä kalaìka-hä
mägadhärir yavana-hä  päëòu-putra-sahäya-kåt
catur-bhujah çyämaläìgah  saumyaç caupagavi-priyah
yuddha-bhåd uddhava-sakhä  mantré mantra-viçäradah
véra-hä véra-mathanah  çaìkha-cakra-gadä-dharah
revaté-citta-hartä ca  raivaté-harña-vardhanah
revaté-präëa-näthaç ca  revaté-priya-kärakah
jyotir jyotiñmaté-bhartä  revatädri-vihära-kåt
dhåta-nätho dhanädhyakño  dänädhyakño dhaneçvarah
maithilärcita-pädabjo  mänado bhakta-vatsalah
duryodhana-gurur gurvé  gadä-çikñä-karah kñamé
murärir madano mando  'niruddho dhanvinäà varah
kalpa-våkñah kalpa-våkñé  kalpa-våkña-vana-prabhuh
syamantaka-maëir mänyo  gäëòivé kauraveçvarah
kumbhäëòa-khaëòana-karah  küpakarëa-prahära-kåt
sevyo raivata-jämätä  madhu-mädhava-sevitah
baliñöha-puñöa-sarväìgo  håñöah puñöah praharñitah
väräëasé-gatah kruddhah  sarvah pauëòraka-ghätakah
sunandé çikharé çilpé  dviviòäìga-niñüdanah
hastinäpura-saìkarñé  rathé kaurava-püjitah
viçva-karmä viçva-dharmä  deva-çarmä dayä-nidhih
mahä-räja-cchatra-dharo  mahä-räjopalakñaëah
siddha-gétah siddha-kathah  çukla-cämara-véjitah
täräkñah kéranäsaç ca  bimboñöhah su-smita-cchavih
karéndra-kära-kodaëòah  pracaëòo megha-maëòalah
kapäöa-vakñah pénäàsah  padma-päda-sphurad-dyutih
mahä-vibhütir bhüteço  bandha-mokñé samékñaëah



caidya-çatruh çatru-sandho  dantavakra-niñüdakah
ajäta-çatruh päpa-ghno  hari-däsa-sahäya-kåt
çäla-bähuh çälva-hantä  tértha-yäyé janeçvarah
naimiñäraëya-yäträrthé  gomaté-téra-väsa-kåt
gaëòaké-snäna-vän sragvé  vaijayanté-viräjitah
amläna-paìkaja-dharo  vipäçé soëa-samplutah
prayäga-tértha-räjaç ca  sarayüh setu-bandhanah
gayä-çiraç ca dhanadah  paulastyah pulahäçramah
gaìgä-sägara-saìgärthé  sapta-godävaré-patih
veëé bhémarathé godä  tämraparëé vaöodakä
kåtamälä mahä-puëyä  käveré ca payasviné
pratécé suprabhä veëé  triveëé sarayüpamä
kåñëä pampä narmadä ca  gaìgä bhägérathé nadé
siddhäçramah prabhäsaç ca  bindur bindu-sarovarah
puñkarah saindhavo jambü  nara-näräyaëäçramah
kurukñetra-paté rämo  jämadagnyo mahä-munih
ilvalätmaja-hantä ca  sudäma-saukhya-däyakah
viçva-jid viçva-näthaç ca  triloka-vijayé jayé
vasanta-mälaté-karñé  gado gadyo gadägrajah
guëärëavo guëa-nidhir  guëa-pätro guëäkarah
raìgavallé-jaläkäro  nirguëah saguëo båhat
dåñöah çruto bhavad bhüto  bhaviñyac cälpa-vigrahah
anädir ädir änandah  pratyag-dhäma nirantarah
guëätétah samah sämyah  sama-dåì nirvikalpakah
güòha-vyüòho guëo gauëo  guëäbhäso guëävåtah
nityo 'kñaro nirvikäro  'kñaro 'jasra-sukho 'måtah
sarvagah sarvavit särthah  sama-buddhih sama-prabhah



akledyo 'cchedya äpürëo  'çoñyo 'dähyo nivartakah
brahma brahma-dharo brahmä  jïäpako vyäpakah kavih
adhyätmako 'dhibhütaç cä-  dhidaivah sväçrayäçrayah
mahä-väyur mahä-véraç  ceñöä-rüpa-tanu-sthitah
prerako bodhako bodhé  trayo-viàçatiko gaëah
aàçäàçaç ca naräveço  'vatäro bhüpari-sthitah
mahar janas tapah satyaà  bhür bhuvah svar iti tridhä
naimittikah präkåtika  ätyantika-mayo layah
sargo visargah sargädir  nirodho rodha ütimän
manvantarävatäraç ca  manur manu-suto 'naghah
svayambhüh çämbhavah çaìkuh  sväyambhuva-sahäya-kåt
surälayo deva-girir  merur hemärcito girih
giriço gaëa-näthaç ca  gairéço giri-gahvarah
vindhyas triküöo mainäkah  subalah päribhadrakah
pataìgah çiçirah kaìko  järudhih çaila-sattamah
kälaïjaro brhat-sänur  daré-bhån nandikeçvarah
santänas taru-räjaç ca  mandärah pärijätakah
jayanta-kåj jayantäìgo  jayanté-dig jayäkulah
våtra-hä devalokaç ca  çaçé kumuda-bändhavah
nakñatreçah sudhä-sindhur  mågah puñyah punarvasuh
hasto 'bhijic ca çravaëo  vaidhåtir bhäskarodayah
aindrah sädhyah çubhah çuklo  vyatépäto dhruvah sitah
çiçumäro devamayo  brahmaloko vilakñaëah
rämo vaikuëöha-näthaç ca  vyäpé vaikuëöha-näyakah
çvetadvépo jita-pado  lokälokäcaläçritah
bhümi-vaikuëöha-devaç ca  koöi-brahmäëòa-kärakah
asaìkhya-brahmäëòa-patir  golokeço gaväm-patih



goloka-dhäma-dhiñaëo  gopikä-kaëöha-bhüñaëah
çrédharah çrédharo lélä-  dharo giri-dharo dhuré
kunta-dhäré triçülé ca  bébhatsé gharghara-svanah
çüla-sücy-arpita-gajo  gaja-carma-dharo gajé
antra-mälé muëòa-mälé  vyälé daëòa-kamaëòaluh
vetäla-bhåd bhüta-saìghah  küñmäëòa-gaëa-samvåtah
pramatheçah paçu-patir  måòänéço måòo våñah
kåtänta-käla-saìghärih  küöah kalpänta-bhairavah
ñaò-änano véra-bhadro  dakña-yajïa-vighätakah
kharparäsé viñäçé ca  çakti-hastah çivärthadah
pinäka-öaìkära-karaç  cala-jhaìkara-nüpurah
paëòitas tarka-vidvän vai  veda-päöhé çrutéçvarah
vedänta-kåt saìkhya-çästré  mémäàsé kaëa-näma-bhäk
käëädir gautamo vädé  vädo naiyäyiko nayah
vaiçeñiko dharma-çästré  sarva-çästrärtha-tattva-gah
vaiyäkaraëa-kåc chando  vaiyyäsah präkåtir vacah
päräçaré-saàhita-vit  kävya-kån näöaka-pradah
pauräëikah småti-karo vaidyo vidyä-viçäradah
alaìkäro lakñaëärtho  vyaìgya-viddhanavad-dhvanih
väkya-sphoöah pada-sphoöah  sphoöa-våttiç ca särtha-vit
çåìgära ujjvalah svaccho  'dbhuto häsyo bhayänakah
açvattho yava-bhojé ca  yava-kréto yaväçanah
prahläda-rakñakah snigdha  aila-vaàça-vivardhanah
gatädhir ambaréñäìgo  vigädhir gädhinäà varah
nänä-maëi-samäkérëo  nänä-ratna-vibhüñaëah
nänä-puñpa-dharah puñpé  puñpa-dhanva su-puñpitah
nänä-candana-gandhäòhyo  nänä-puñpa-rasärcitah



nänä-varëa-mayo varëo  nänä-vastra-dharah sadä
nänä-padma-karah kauçé  nänä-kauçeya-veña-dhåk
ratna-kambala-dhäré ca  dhauta-vastra-samävåtah
uttaréya-dharah pürëo  ghana-kaïcuka-saìghavän
pétoñëéñah sitoñëéño  raktoñëéño dig-ambarah
divyäìgo divya-racano  divya-loka-vilokitah
sarvopamo nirupamo  golokäìké-kåtäìgaëah
kåta-svotsäìga-go lokah  kuëòalé-bhüta ästhitah
mäthuro mathurä-darçé  calat-khaïjana-locanah
dadhi-hartä dugdha-haro  navanéta-sitäçanah
takra-bhuk takra-häré ca  dadhi-caurya-kåta-çramah
prabhävaté-baddha-karo  dämé dämodaro damé
sikatä-bhümi-cäré ca  bäla-kelir vrajärbhakah
dhüli-dhüsara-sarväìgah  käka-pakña-dharah sudhéh
mukta-keço vatsa-våndäh  kälindé-küla-vékñaëah
jala-kolähalé külé  paìka-präìgana-lepakah
çré-våndävana-saïcäré  vaàçévaöa-taöa-sthitah
mahävana-niväsé ca  lohärgala-vanädhipah
sädhuh priyatamah sädhyah  sädhv-éço gata-sädhvasah
raìga-nätho viööaleço  mukti-nätho 'gha-näçakah
su-kértih su-yaçäh sphéto  yaçasvé raìga-raïjanah
räga-ñaöko räga-putro  rägiëé-ramaëotsukah
dépako megha-mallärah  çré-rägo mäla-koçakah
hindolo bhairaväkhyaç ca  svara-jäti-smaro måduh
tälo mäna-pramäëaç ca  svara-gamyah kaläkñarah
çamé çyämé çatänandah  çata-yämah çata-kratuh
jägarah supta äsuptah  suñuptah svapna urvarah



ürjah sphürjo nirjaraç ca  vijvaro jvara-varjitah
jvara-jij jvara-kartä ca  jvara-yuk tri-jvaro jvarah
jämbavän jambukäsaìké jambudvépo dvipäri-hä
çälmalih çälmali-dvépah  plakñah plakñavaneçvarah
kuça-dhäré kuçah kauçé  kauçikah kuça-vigrahah
kuçasthalé-patih käçé-  nätho bhairava-çäsanah
däçärhah sätvato våñëir  bhojo 'ndhaka-niväsa-kåt
andhako dundubhir dyotah  pradyotah sätvatäm-patih
çüraseno 'nuviñayo  bhoja-våñëy-andhakeçvarah
ähukah sarva-néti-jïa  ugraseno mahogra-väk
ugrasena-priyah prärthyah  pärtho yadu-sabhä-patih
sudharmädhipatih sattvaà  våñëi-cakrävåto bhiñak
sabhä-çélah sabhä-dépah  sabhägniç ca sabhä-ravih
sabhä-candrah sabhä-bhäsah  sabhä-devah sabhä-patih
prajärthadah prajä-bhartä  prajä-pälana-tat-parah
dvärakä-durga-saïcäré  dvärakä-graha-vigrahah
dvärakä-duùkha-saàhartä  dvärakä-jana-maìgalah
jagan-mätä jagat-trätä  jagad-bhartä jagat-pitä
jagad-bandhur jagad-bhrätä  jagan-mitro jagat-sakhah
brahmaëya-devo brahmaëyo  brahma-päda-rajo-dadhat
brahma-päda-rajah-sparçé  brahma-päda-niñevakah
vipräìghri-jala-pütäìgo  vipra-sevä-paräyaëah
vipra-mukhyo vipra-hito  vipra-géta-mahä-kathah
vipra-päda-jalärdräìgo  vipra-pädodaka-priyah
vipra-bhakto vipra-gurur  vipro vipra-padänugah
akñauhiëé-våto yoddhä  pratimä-païca-samyutah
catur aìgiräh padma-varté  samäntoddhåta-pädukah



gaja-koöi-prayäyé ca  ratha-koöi-jaya-dhvajah
mahärathaç cätiratho  jaitraà syandanam ästhitah
näräyaëästré brahmästré  raëa-çläghé raëodbhaöah
madotkaöo yuddha-véro  deväsura-bhayaìkarah
kari-karëa-marut-prejat-  kuntala-vyäpta-kuëòalah
agrago véra-sammärdo  mardalo raëa-durmadah
bhaöah pratibhaöah procyo  bäëa-varñéñutoyadah
khaòga-khaëdéta-sarväìgah  ñoòaçäbdah ñaò-akñarah
véra-ghoñah kliñöa-vapur  vajräìgo vajra-bhedanah
rugna-vajro bhagna-dantah  çatru-nirbhartsanodyatah
aööa-häsah paööa-dhärah  paööa-räjïé-patih paöuh
kälah paöaha-väditro  huìkäro garjita-svanah
sädhur bhakta-parädhénah  svatantrah sädhu-bhüñaëah
asvatantrah sädhumayah  sädhu-grasta-manä manäk
sädhu-priyah sädhu-dhanah  sädhu-jïätih sudhä-ghanah
sädhu-cäré sädhu-cittah  sädhu-väsé çubhäspadah

iti nämnäà sahasraà tu  balabhadrasya kértitam
sarva-siddhi-pradaà nåëäà  catur-varga-phala-pradam
çata-varaà paöhed yas tu  sa vidyävän bhaved iha
indiräà ca vimürtià cäbhijanaà rüpam eva ca
bala-bhojaç ca paöhanät  sarvaà präpnoti mänavah
gaìgä-küle 'tha kälindé-  küle devälaye tathä
sahasrävärta-päöhena  balät siddhih prajäyate
puträrthé labhate putraà  dhanärtho labhate dhanam
bandhät pramucyate baddho  rogé rogän nivartate
ayutävärta-päöhe ca  puräçcarya-vidhänatah



homa-tarpaëa-godäna-  viprärcana-kåtodyamät
paöalaà paddhatéà stotraà  kavacaà tu vidhäya ca
mahä-maëòala-bhartä syän  maëòito maëòaleçvaraih
mattebha-karëa-prahitä  mada-gandhena vihvalä
alaìkaroti tad-dvaraà  bhramad-bhåìgävalé bhåçam
niñkäraëah paöhed yas tu  préty-arthaà revaté-pateh
nämnäà sahasraà räjendra  sa jévan-mukta ucyate
sadä vaset tasya gåhe  balabhadro 'cyutägrajah
mahä-patäky api janah  paöhen näma-sahasrakam
chittvä meru-samaà päpaà  bhuktvä sarva-sukhaà tv iha
parät paraà mahä-räja  golokaà dhäma yäti hi
çré-närada uväca
iti çrutvacyutägrajasya baladevasya païcäìgaà
dhåtimän dhärtaräñörah saparyayä sahitayä
parayä bhaktyä präòvipäkaà püjayäm äsa
tam anujïäpyäçiñaà dattvä präòvipäko
munéndro gajähvayät sväçramaà jagäma.
bhagavato 'nantasya  balabhadrasya para-brahmaëah 
kathäà yah çåëute çrävayate  tayänanda-mayo bhavati.
idaà mayä te kathitaà  nåpendra sarvärthadaà
çré-balabhadra-khaëòam  çåëoti yo dhäma hareh sa yäti
viçokam änandam akhaëòa-rüpam


